Daniel Nanescu

COOPERATIVA DE ENERXIA VERDE

“NOSA ENERXIA”

ECOLOXIiA E SOBERANIA ENERXETICA

O mercado eléctrico actual esta formado por empresas produtoras de ener-
xia, empresas distribuidoras e empresas comercializadoras de enerxia.
Nestes momentos, as cooperativas enerxéticas estan exercendo so6 a fun-
cion comercializadora pero tamén apostan, na stia maioria, por ser produ-
toras de enerxia verde ou renovable.

Se comparamos as empresas comercializadoras convencionais coas co-
operativas de enerxia verde atopamos varias diferenzas. As primeiras
poden ter unha personalidade xuridica diferente da de cooperativa e poden
comercializar todo tipo de enerxia, non sé a renovable. As cooperativas
enerxéticas verdes presentan un modelo xuridico en que o socio ou socia
€ copropietario/a da stia empresa enerxética e, polo tanto, ten capacidade
de decision e participacion na mesma. Pola contra, nas comercializadoras
ao uso o consumidor tan s¢ é cliente e paga polo consumo sen ter capa-
cidade de decisién. Outra diferenza fundamental é que as cooperativas de
enerxia verde favorecen que cada vez haxa mais oferta de enerxia reno-
vable certificada para a stia comercializacion.

Se tivésemos que sinalar as vantaxes que achega unha cooperativa de
enerxia verde ao consumidor, teriamos que comezar por mudar o termo

“consumidor” por “copropietario”. Este participa na toma de decisions en
todo o relativo as actividades da cooperativa, desde o tipo de enerxia a
consumir, 0 modelo tarifario, as accidns sociais ou ambientais, dependendo
dos obxectivos dos socios e socias. A copropiedade da empresa enerxética
por parte dos socios/as vai encamifiada a obter a soberania enerxética.

Estas son as caracteristicas xerais das cooperativas de enerxia verde, pero
logo cada unha delas ten as suas particularidades e obxectivos especificos.
A dia de hoxe xa existen no Estado espariol 6 cooperativas de enerxia
verde: Enercoop, na Comunidade Valenciana; Enerplus, na area Palencia-
Cantabria; Goiener, en Euskadi; Nosa Enerxia Sociedade Cooperativa Ga-
lega, en Galicia; Zencer, en Andalucia; e Som Energia, presente en todo
Estado e orixinaria de Catalufa.

NOSA ENERXIA SOCIEDADE COOPERATIVA GALEGA

O proxecto Nosa Enerxia Sociedade Cooperativa Galega pertence ao mo-
delo de cooperativa enerxética verde xa mencionado, ainda que ten as
stas especificidades. Nace hai uns dous anos a partir dunha charla informal
nas redes sociais sobre medio ambiente e enerxia. Deste encontro casual
xorde o inicio dun proxecto ao que se foi sumando mais xente a medida
que foi avanzando.

As persoas que conforman a cooperativa son de diversos puntos da xe-
ografia galega e o seu perfil corresponde en moitas ocasions con xente
preocupada polo funcionamento do sector enerxético, pola subida da luz,
pola busca de alternativas ao actual modelo de xestion da enerxia, pola
conservacion ambiental, etc. Tratase dun conxunto heteroxéneo de per-
soas e que representa a realidade da sociedade galega.

No cadro adxunto indicamos os principais obxectivos de Nosa Enerxia.
En canto ao seu funcionamento interno, as decisions témanse por Asem-
blea, conformada polos socios e socias, a cal escolle 0 Consello Reitor
que se encarga da xestion da cooperativa. Ao mesmo tempo, estrutirase
en grupos de traballo tematicos (xeracion, comunicacién, comercializa-
cion,...) e territoriais. Os grupos de traballo estan compostos por socios
e socias que escollen traballar nun tema concreto e neles estidanse di-
versas propostas de cara ao funcionamento da cooperativa que terian
que ser aprobadas pola Asemblea. Un Consello Social, composto por
socios e outros actores sociais,sera un érgano consultivo sobre o fun-
cionamento e seguimento do modelo sostible e social da cooperativa.

Todos os beneficios seran reinvestidos nestas areas de traballo, xa que
Nosa Enerxia non ten animo de lucro. Os proxectos de xeracion renova-
ble e autoconsumo permitiran a accesibilidade a enerxia verde sen ne-
cesidade de que os socios invistan dos seus propios aforros e deste xeito
rebaixen considerablemente os custos de luz. Tamén na érea de accion
social e verde disporase de financiamento para axudar a persoas afec-
tadas pola pobreza enerxética ou apoiar proxectos ambientais.

VANTAXES PARA OS SOCIOS/AS
E PARA TODA A SOCIEDADE GALEGA

En definitiva, Nosa Enerxia Sociedade Cooperativa Galega é unha
grande oportunidade que ten a nosa sociedade para evolucionar cara a
outro modelo enerxético. Unha ferramenta de grande utilidade en Galicia
para defender o noso patrimonio natural fronte o capital especulativo
enerxético.

Arestora estamos a dar os primeiros pasos. Imos comezar coa comer-
cializacion de enerxia renovable certificada e coa accion social e verde.
A medio prazo ou nunha segunda fase, afondaremos en proxectos de
xeracion enerxética.

O obxectivo é que a enerxia consumida sexa enerxia renovable, coa con-
seguinte reducién do consumo de enerxias que provefien de fontes como
0 petroleo ou o carbdn. Temos que ser conscientes de que cada vez que
acendemos a luz estamos xerando un poder, podemos outorgarllelo as
grandes compafiias eléctricas de toda a vida ou apostar por alternativas
como a de Nosa Enerxia.

Desde esta cooperativa animamosvos a ser socios e socias de Nosa
Enerxia Sociedade Cooperativa Galega. A vosa colaboracién é impor-
tante para que este proxecto acade os seus obxectivos.

*Pablo Alvarez é o presidente de Nosa Enerxia Sociedade Cooperativa.
+info en: www.nosaenerxia.com/es

OBXECTIVOS

a) Democratizar o acceso & enerxia e & soberania enerxética. Con
este modelo pretendemos que a xente sexa copropietaria da stia em-
presa enerxética e que poida ter poder de decision sobre 0 modelo
enerxético que desexa nas suas vidas.

b) Apostar por un modelo enerxético sostible e baseado no consumo
de enerxia verde. Os socios e socias veran satisfeitas as stias nece-
sidades enerxéticas con enerxia verde ou renovable certificada.

¢) Reducir o prezo da factura da luz. Co modelo que propofiemos &
posible reducir o prezo da factura da luz a medio prazo.

d) Ser unha ferramenta de cambio e evolucion cara & economia verde
e abrir novas oportunidades na economia local, apoiar a economia
social, fortalecer o tecido autéctono no sector das renovables.

e) Promover a cooperacion en todo tipo de accions que melloren a
nosa sociedade e o0 noso medio ambiente. Pretendemos empoderar
a sociedade e demostrar que por nés mesmos podemos facer moitas
cousas.

AREAS DE TRABALLO

1. Comercializacion. Comercializa enerxia verde certificada e xestiona
a demanda dos socios.

2. Producion. Realiza proxectos de xeracion enerxética renovable,
como a instalacion de paneis solares nas vivendas dos socios, enerxia
solar, I+D...

3. Accion social e verde. Promove accidns que beneficien a sociedade
e 0 medio ambiente.

VANTAXES PARA 0S SOCIO/A

- Ser copropietario/a da empresa enerxética e ter poder de decision
sobre a tarifa da luz.

- Consumir e producir enerxia renovable e poder aforrar na factura da
luz.

- Acollerse aos servizos que oferte a cooperativa a prol da eficiencia
enerxética, como a adquisicion de lampadas LED a baixo custo, etc.

- Acceso libre aos cursos de formacion e as actividades que organice
a cooperativa.




